
RELACION PER PROJEKTVENDIM

PER MIRATIMIN E MATERIALIT NDIHMES PER TRAJNIMIN E KOMISIONEVE TE ZONAVE
TE ADMINISTRIMIT ZGJEDHOR PER ZGJEDHJET PER ORGANET E QEVERISJES VENDORE

I. VLERESIMI | LIGJSHMERISE DHE HARMONIZIMI ME LEGJISLACIONIN NE FuQl

Referuar shkronjés “n”, pika 1 té nenit 20 té ligjit nr.10019 daté 29.12.2008 “Kodi Zgjedhor i
Republikés sé Shqipérisé”, té ndryshuar, Komisioneri ushtron né emér té KQZ-sé kompetencat
gé i ngarkohen asaj me ligje té veganta, si dhe ¢do kompetencé qé ky ligj nuk ia njeh shprehimisht
Rregullatorit ose KAS-it.

Komisioneri Shtetéror i Zgjedhjeve, né pérmbushje té kompetencés sé parashikuar né nenin 19
pika 1 shkronja “gj) té ligjit nr.10019 daté 29.12.2008 “Kodi Zgjedhor i Republikés sé
Shqipérisé”, té ndryshuar drejton procesin e trajnimit dhe té kualifikimit t& administratés
zgjedhore.

I1.PERMBLEDHJE SHPJEGUESE E PERMBAJTJES SE PROJEKTAKTIT

Materiali ndihmés pér trajnimin e Komisioneve té Zonave té Administrimit Zgjedhor pér
zgjedhjet pér organet e geverisjes vendore iu vjen né ndihmé trajneréve té administratés
zgjedhore pér zhvillimin e trajnimeve por edhe Komisioneve té Zonave té Administrimit
Zgjedhor sidomos pér aspekte té organizimit dhe funksionimit té tyre. Né kété material ka
informacion mbi pérbérjen e KZAZ, kushtet pér emérimin, lirimin apo shkarkimin e anétarit té
KZAZ, mbledhjet e saj, vendimarrja né kushte té zakonshme dhe né kushtet e vakancave té
krijuara né KZAZ.

Né materialin ndihmés jané parashikuar detyra funksionale té KZAZ qé lidhen me Komisionet
e Qendrave té Votimit gé me krijimin e tyre, emérimin e anétaréve té KQV apo plotésimin e
vakancave né KQV si dhe njohja me procedurén gé KZAZ ndjek né pércaktimin e anétarit té
shtaté té KQV.

Materiali shpjegon akreditimin e vézhguesve nga ana e KZAZ dhe procedurén qé ajo ndjek pér
pérmbushjen e késaj kompetence té deleguar nga Komisioneri Shtetéror i Zgjedhjeve duke
pérfshiré edhe verifikimin e dokumentacionit dhe vendimmarrjen e saj. Eshté vlerésuar qé né
material té evidentohen edhe té drejtat dhe detyrat e vézhguesve né ményré gé KZAZ té njohé
hapésirén e saj pérkundrejt vézhguesve.

Materiali ndihmés ka parashikuar edhe procedurat qé KZAZ ndjek pér regjistrimin e kandidatit
pér kryetar bashkie/késhill bashkiak té paragitura nga partia politike/koalicioni apo té
propozuar nga zgjedhésit. Né kété pjesé jané sqaruar dokumentacioni gé duhet té
depozitohet, verifikimi qé KZAZ kryen si dhe vendimarrja e saj pér regjistrim apo mosregjistrim
té shqyrtimit té kérkesave té paragitura.

Materiali ndihmés trajton edhe ¢éshtjen e réndésishme pér miréadministrimin e procesit
zgjedhor gé lidhet me dokumentacionin e saj té punés si dhe me njohjen e materialeve dhe
dokumentacionit qé KZAZ shpérndan pér ¢do gendér votimi. Shpérndarja né kohé e kétyre
materialeve rezulton té jeté i réndésishém pér ecuriné e procesit zgjedhor.

Duke gené se ky material éshté né ndihmé té trajnimeve té KZAZ éshté paré e arésyeshme gé
né pjesén e fundit té tij té citohen edhe aktet ligjore apo aktet e organeve té Komisionit
Qendror té Zgjedhjeve pér t'u referuar, sipas situatave. Né kété pjesé éshté theksuar se ky
material ndihmés nuk pérfshin detyra té KZAZ né lidhje me pérgatitjen e vendit té numérimit
té votave, procesin e numérimit té votave apo menaxhimin e rezultatit té zgjedhjeve.
Vendimi éshté i ankimueshém brenda 3 ditéve né Komisionin e Ankimeve dhe Sanksioneve.

Erion Meta — Drejtoria e Administratés Zgjedhore
Maijlinda Celmeta —Drejtoria e Pérgjithshme e Administrimit té Zgjedhjeve

YIli MERKAJ  —Sekretar i Pérgjithshém

Komisioneri Shtetéror i Zgjedhjeve

Data: DD MM VVVV Nr: 000-000 Ora: HH:MM

PROJEKTVENDIM

PER
MIRATIMIN E MATERIALIT NDIHMES PER TRAJNIMIN E KOMISIONEVE TE ZONAVE TE
ADMINISTRIMIT ZGJEDHOR PER ZGJEDHJET PER ORGANET E QEVERISJES VENDORE

Né mbéshtetje té nenit 19, pika 1, shkronja “gj”, té ligjit nr.10019, daté 29.12.2008, “Kodi
Zgjedhor i Republikés sé Shqipérisé”, té ndryshuar, Komisioneri Shtetéror i Zgjedhjeve

VENDOS:

1. Miratimin e materialit ndihmés pér trajnimin e Komisioneve té Zonave té Administrimit
Zgjedhor (KZAZ) pér zgjedhjet pér organet e geverisjes vendore, sipas tekstit gé |
bashkélidhet kétij vendimi dhe eshté pjesé pérbérese e tij.

2. Ngarkohet sekretari i pérgjithshém i KQZ pér kodifikimin e materialit ndihmés pér trajnimin
e Komisioneve té Zonave té Administrimit Zgjedhor pér zgjedhjet pér organet e geverisjes
vendore.

3. Ky vendim hyn né fugi menjéheré dhe publikohet né fagen zyrtare té Komsionit Qendror té
Zgjedhjeve.

4. Kundér kétij vendimi mund té béhet ankim né Komisionin e Ankimimeve dhe Sanksioneve
brenda 3 (tre) ditéve nga shpallja e tij.

Komisioneri Shtetéror i Zgjedhjeve

llirjan CELIBASHI

< ~
/- \

N/ Administrimit Zgjedhor pér zgjedhjet pér

organet e geverisjes vendore

Kodi Zgjedhor ka parashikuar parime té pérgjithshme té zhvillimit té zgjedhjeve. KZAZ, né ushtrimin e
detyrave té saj duhet té pérmbushé kéto parime dhe té veprojé né pérputhje me té gjitha parashikimet e
Kodit Zgjedhor dhe akteve té tjera té KQZ té dala né zbatim té tij.

Parimet e pérgjithshme jané si vijon:

> Zgjedhjet jané periodike.
» Zgjedhjet béhen me votim té lirg, té fshehtg, té barabarté dhe té drejtpérdrejtg, sipas rregullave té
parashikuara né Kodin Zgjedhor.

A\

Zgjedhésit e ushtrojné lirisht té drejtén e votés.

» Cdo shtetas shqiptar, gé ka mbushur moshén 18 vjeg, gofté edhe ditén e zgjedhjeve, pa dallim race,
etnie, gjinie, gjuhe, bindjeje politike, besimi, aftésie fizike ose gjendjeje ekonomike ka té drejté té
zgjedhé dhe té zgjidhet, né pérputhje me rregullat e parashikuara né Kodin Zgjedhor.

> Subjektet zgjedhore jané té lira té béjné paraqgitjen e programeve té tyre zgjedhore né ¢do formé dhe
ményré té ligishme.

» Cdo zgjedhés ka té drejtén e vetém njé vote pér zgjedhjen e njé subjekti zgjedhor.

A\

Komisionet zgjedhore, i pérmbushin funksionet e tyre, né pérputhje me ligjin, né ményré té paanshme
dhe transparente.

Kodi Zgjedhor parashikon se organet e geverisjes vendore jané:

> Kryetari Bashkisg;
> Keéshilli i Bashkisé.

Kéto organe zgjidhen me votim té drejtpérdrejté, njé heré né katér vjet, nga zgjedhésit me vendbanim né
territorin e bashkisé.

Né zgjedhjet pér organet e geverisjes vendore, zgjedhési voton me dy fleté votimi pérkatésisht njé fleté
votimi pér kryetarin e bashkisé dhe fleta tjetér e votimit pér késhillin e bashkisé.

Né ¢do gendér votimi jané dy kuti votimi.

ORGANET DHE ADMINISTRATA ZGJEDHORE PER ZHVILLIMIN E ZGJEDHJEVE

KQZ éshté organi mé i larté shtetéror i pérhershém, i ngarkuar pér administrimin e
(KQZ) zgjedhjeve

toir e

KZAZ pérgjigiet pér administrimin dhe zhvillimin e zgjedhjeve né zonén e
i administrimit zgjedhor
Komison Zones e Adviisint Zgchor\
(KQY) KQV pérgiigiet pér zhvillimi i . . -~
érgjigjet pér zhvillimin e zgjedhjeve né gendrén e votimit
AperegeLe menEE
GNV nxjerrin rezultatin e zgjedhjeve pér ¢do QV té zonés sé administrimit zgjedhor
‘ Gript e i o :

Organet e Zgjedhjeve

CFARE ESHTE KZAZ?

KZAZ éshté komisioni gé funksionon si organ kolegjial dhe gé krijohet pér zgjedhjet me vendim
té KQZ. Afati ligjor pér krijimin e tyre éshté jo mé voné se 90 dité para datés sé zgjedhjeve. KZAZ
mbulon si rregull njé zoné té Administrimit zgjedhor. Zonat e administrimit zgjedhor krijohen nga
KQZ té cilat funksionojné pér ¢do lloj zgjedhjeje. Zona e Administrimit zgjedhor éshté e njéjté me
territorin administrativ té njé bashkie. Ky éshté rregulli i pérgjithshém. Por, né rastet kur bashkia
ka mé shumé se 80 mijé shtetas me té drejté vote, KQZ krijon mé shumé se njé zoné té
administrimit zgjedhor né kété bashki, sipas disa kritereve, té pércaktuara né Kodin Zgjedhor. Pér
Bashkiné e Tiranés secila nga njésité administrative, ish-njési bashkiake pérbéjné njé zoné
administrimi zgjedhor mé vete.

KZAZ pérmbush funksionet né pérputhje me dispozitat e Kodit zgjedhor dhe aktet e nxjerra nga
KQZ si dhe pérgjigjet pér administrimin dhe zhvillimin e zgjedhjeve né zonén e administrimit
zgjedhor gé mbulon. Veprimtaria e KZAZ bazohet né parimet e ligishmérisé, kolegjialitetit,
profesionalizmit, pavarésisé, paanésisé dhe transparencés.

Detyrat dhe veprimtarité, KZAZ i ushtron né seliné e saj e cila evidentohet pérmes vendosjes sé
tabelés treguese me numrin e KZAZ, emrat e anétaréve, orarin e punés, numrin e telefonit si dhe
adresén e postés elektronike. Né ¢do seli té KZAZ, né njé vend té dukshém vendoset flamuri
kombétar. Cdo anétar i KZAZ mban né ményré té dukshme dokumentin e identifikimit té
funksionit gé kané.

Gdo KZAZ pérbéhet nga 7 anétaré dhe sekretari. Né pérbérjen e KZAZ synohet té arrihet njé lloj
balancimi politik. Partité politike, pérkatésisht partia kryesore e shumicés parlamentare si dhe
partia kryesore e opozités parlamentare kané té drejté té propozojné né KQZ, nga dy anétaré
secila. Té drejtén e propozimit pér anétaré né KZAZ e ka edhe partia e dyté e shumicés
parlamentare si dhe partia e dyté e opozités parlamentare. Secila prej tyre ka té drejté té
propozojé nga njé anétar.

Ndérsa anétari i shtaté propozohet né gjysmén e KZAZ-ve nga partia e paré e shumicés
parlamentare,kurse né gjysmén tjetér, nga partia e paré e opozités parlamentare. Eshté shorti qé
organizohet né KQZ qé pércakton se né cilat KZAZ, anétari i shtaté do té jeté i partisé kryesore té
shumicés parlamentare apo pérfagésues i partisé kryesore té opozités parlamentare.

Anétarét dhe sekretari KZAZ emérohen nga Komisioneri Shtetéror i Zgjedhjeve (KShz).

Anétar dhe sekretar i KZAZ-sé mund té emérohet ¢do person gé plotéson disa kushte. Sé pari ky
individ duhet té gézojé té drejtén pér té gené zgjedhés e té keté arsimin e larté. Specifikisht
sekretari i KZAZ duhet té jeté me profesion jurist. Gjithashtu, anétarét e sekretari i KZAZ duhet
té jeté me vendbanim né zonén pérkatése zgjedhore si dhe nuk duhet gé té jené dénuar me
vendim gjygésor té formés sé preré pér kryerjen e njé krimi. Nuk mund té emérohet si anétar
apo sekretar i KZAZ, njé individ ndaj té cilit &shté marré masé disiplinore né proceset zgjedhore
té méparshme.

Anétari dhe sekretari i KZAZ-sé nuk mund té jeté deputet, kandidat pér deputet né Kuvend,
kryetar bashkie, ushtarak, punonjés i strukturave té Policisé sé Shtetit ose té Shérbimit Informativ
Shtetéror apo anétar, sekretar i njé komisioni tjetér zgjedhor.

Né rast té mospérmbushjes sé detyrimeve apo kur shkelin dispozitat gé burojné nga Kodi
Zgjedhor apo aktet e nxjerra né zbatim té tij, Kodi Zgjedhor ka parashikuar mundésiné e

shkarkimit té anétarit apo sekretarit té KZAZ. Anétari a sekretari i KZAZ shkarkohet nése dénohet
me vendim gjygésor té formés sé preré pér kryerjen e njé krimi apo né rastet e mosrespektimit
té disiplinés dhe mungesés sé pérgjegjshmérisé né kryerjen e detyrés. Kodi Zgjedhor ka
parashikuar se shkarkohet anétari apo sekretari i KZAZ kur mungojné pa shkage té arsyeshme pér
mé shumé se tri mbledhje rresht té KZAZ, ose kur, né periudhén zgjedhore, nuk paragiten né
detyré, pa shkage té arsyeshme, pér mé shumeé se 2 dité rresht.

Njé shkak tjetér i réndésishém qé sjell shkarkimin e anétarit apo sekretarit té KZAZ éshté edhe
mospjesémarrja e tyre né trajnimet e organizuara nga KQZ apo kur nuk kalojné testimet e
organizuara nga KQZ-ja. Pjesémarrja né trajnimet dhe testimet e organizuara nga KQZ éshté
detyrim ligjor dhe si i tillé duhet pérmbushur nga ana e anétaréve e sekretarit t& KZAZ. Réndésia
e trajnimeve éshté prioritet, pasi performanca e anétaréve dhe sekretarit t& KZAZ lidhet
drejtpérsédrejti né cilésiné e organizimit té zgjedhjeve dhe rritjen e besueshmérisé sé publikut
ndaj zgjedhjeve, té cilat cojné né legjitimitetin e tyre.

Anétarét dhe sekretari KZAZ shkarkohen me vendim té Komisionerit Shtetéror té Zgjedhjeve
kryesisht ose me kérkesé té subjekteve zgjedhore. Kérkesa paragitet me shkrim dhe duhet té jeté
e argumentuar pér shkeljen e pretenduar. Edhe anétari apo sekretari i KZAZ njofton KShZ me
shkrim dhe té argumentuar, nése evidenton njé nga kushtet gé sjellin shkarkimin e anétarit apo
sekretarit té KZAZ.

Pérveg shkarkimit, Kodi Zgjedhor ka parashikuar edhe mundésiné e lirimit nga detyra té anétarit
apo sekretarit té KZAZ. Anétarét dhe sekretari KZAZ lirohen nga detyra kur kané marrédhénie
krushqie té afért ose gjinie deri né shkallé té katért me ndonjérin nga kandidatét qé konkurrojné
né zoné apo kur jané né marrédhénie pune me ndonjérin prej kandidatéve té pérfshiré né listén
shumemeérore té njé partie apo koalicioni gé konkurron né zoné. Shkak pér lirimin nga detyra té
anétarit apo sekretarit té&€ KZAZ éshté edhe kur ata nuk plotésojné mé kushtet pér té gené
zgjedhés apo nuk kané mé vendbanimin e tyre né zonén zgjedhore.

Lirimi nga detyra béhet me vendim té Komisionerit Shtetéror té Zgjedhjeve. Cdo anétar apo
sekretari i KZAZ njofton KShZ me shkrim dhe té argumentuar, nése evidenton njé nga kushtet gé
sjellin lirimin e anétarit apo sekretarit té KZAZ.

Njé rast tjetér i lirimit nga detyra éshté kur subjekti zgjedhor, qé ka propozuar anétarin apo
sekretarin e KZAZ, kérkon zévendésimin e tyre. Né kété rast, Komisioneri Shtetéror i Zgjedhjeve
merr vendimin e lirimit nga detyra té anétarit apo sekretarit té KZAZ.

Anétari apo sekretari i KZAZ mund té japé doréhegjen népérmjet deklaratés sé doréhegjes gé
depozitohet né KZAZ. Né njé rrethané té tillé, KZAZ ndodhet né kushtet e vakancés. Pér té
mundésuar zévendésimin duhet qé KZAZ, pérmes sekretarit té saj, té njoftojé, menjéheré me
shkrim, KQZ si dhe pérfagésuesin e partisé politike pérkatése, anétari i sé cilés ka sjellé vakancén.
Njoftimit me shkrim i bashkéngjitet detyrimisht kopja e deklaratés sé doréheqgjes.

Anétari qé éshté né kushtet e konfliktit té interesit e vetédeklaron veté até, me shkrim, por kété
mund ta béjé edhe ¢do anétar tjetér gé ka dijeni. Deklarata administrohet dhe sekretari njofton
KShZ.

Vakanca krijohet edhe kur anétari apo sekretari i KZAZ shkarkohet apo lirohet nga detyra.

Né té gjitha kéto rrethana éshté shumé e réndésishme se askush prej tyre nuk mund té largohet
pa dorézuar detyrén tek anétari qé do ta zévendésojé.

Mbledhjet e KZAZ jané publike. Q€ njé mbledhje e KZAZ té konsiderohet e vlefshme duhet gé té
plotésohet kuorumi, pra né té, té marrin pjesé shumica e té gjithé anétaréve té KZAZ-sé. Kuorumi
pérbéhet nga té paktén katér anétaré té KZAZ.

Mbledhjet e KZAZ-sé né vijimési thirren nga Kryetari i KZAZ. Njoftimi pér mbledhje béhet té
paktén 24 oré pérpara zhvillimit té saj dhe sekretari i KZAZ pérgatit materialet e mbledhjeve,
njoftimin e anétaréve dhe afishimin e njoftimit. Kur né mbledhje nuk jané té pranishém mé
shumé se gjysma e anétaréve té KZAZ, kryetari vendos thirrjen e mbledhjes né njé oré tjetér, té
paktén dy oré pas té parés. Gjaté zhvillimit té mbledhjeve ndalohen komunikimet me telefon apo
forma té tjera tw komunikimit me té tretét. Procesverbali i mbledhjeve mbahet nga sekretari né
librin e protokollit dhe firmoset nga anétarét e KZAZ si dhe vuloset me vulén e KZAZ. Votimi né
KZAZ éshté i hapur dhe béhet me ngritjen e dorés ose me deklarim. Abstenimi nuk lejohet. Cdo
anétar ka té drejté té shpjegojé votén e tij. Rezultatet e votimit shénohen né Librin e Protokollit.
Kur KZAZ nuk arrin té marré vendim brenda afatit pérkatés, ¢éshtja dérgohet nga kryetari apo dy
anétaré, brenda 24 oréve, te Komisioneri Shtetéror i Zgjedhjeve, vendimi i té cilit éshté i
detyrueshém pér KZAZ. Vota e anétaréve qé jané né kushtet e konfliktit té interesit dhe qé nuk
jané liruar nga detyra, éshté e pavlefshme dhe nuk llogaritet né kuorum. Anétari i KZAZ ka té
drejté té njihet me materialet e mbledhjes, jo mé voné se 2 oré, pérpara zhvillimit té mbledhjes.
Sekretari ka té drejté té diskutojé dhe té japé mendimin e tij, si anétar pa té drejté vote. Anétarét



MATERIAL NDIHMES PER TRAJNIMIN E KOMISIONEVE TE ZONAVE TE ADMINISTRIMIT ZGJEDHOR PER
ZGJEDHJET PER ORGANET E QEVERISJES VENDORE

dhe sekretari i KZAZ ka té drejté té komunikojé me KShZ, pérmes administratés sé KQZ, pér ¢do
problem gé vleréson té arésyeshém.

Vendimet e KZAZ-sé merren me shumicén e votave té té gjithé anétaréve té KZAZ-sé. Sekretari
nuk ka té drejté vote. Vendimet e KZAZ-sé nénshkruhen nga té gjithé anétarét qé kané marré
pjesé né votim. Secili prej anétaréve té komisionit, krahas nénshkrimit té tij né vendim, deklaron
votén “pro” ose “kundér”, si dhe arsyetimin pérkatés. Vendimet e KZAZ ankimohen nga subjektet
zgjedhore, té cilat shgyrtohen dhe zgjidhen né rrugé administrative nga KAS. KAS mund té
vendosé masa disiplinore. Masat disiplinore ndaj zyrtaréve zgjedhore vendosen edhe me kérkesé
té Komisionerit, né rastet kur pas kontrollit aposteriori té materialit zgjedhor jané konstatuar
shkelje ose parregullsi né administrim.

KZAZ ka detyrimin gé vendimet e marra t'i béjé publike dhe njé kopje té tyre t'i dérgojé né KQZ.

Cdo KZAZ, né mbledhjen e paré, e cila thirret me vendim té Komisionerit Shtetéror té Zgjedhjeve,
propozon kryetarin dhe zévendéskryetarin. Mbledhja e paré e KZAZ-sé drejtohet nga anétari mé
i vjetér né moshé.

Pér té pércaktuar se cilit subjekt zgjedhor i pérket kryetari apo zévendéskryetari, Kodi Zgjedhor
ka parashikuar se né KZAZ-té ku anétari i shtaté i pérket partisé kryesore té shumicés
parlamentare, kryetar zgjidhet njéri nga anétarét e KZAZ-sé, pérfagésues i partisé kryesore té
shumicés parlamentare. Né kéto KZAZ, té drejtén e propozimit pér kryetarin e ka njé nga anétarét
e propozuar nga partia kryesore e shumicés parlamentare. Né gjysmén tjetér té KZAZ-ve, kryetar
zgjidhet njéri nga anétarét e KZAZ-sé, pérfagésues i partisé kryesore té opozités parlamentare.
Né kéto KZAZ, té drejtén e propozimit pér kryetarin e ka njé nga anétarét e propozuar nga partia
kryesore e opozités parlamentare. Zévendéskryetari éshté i pérkatésisé politike té kundért me
kryetarin. Té drejtén e propozimit pér zévendéskryetarin e ka njéri nga anétarét e propozuar nga
partia politike qé i pérket zévendéskryetari. Propozimet paragiten me shkrim dhe firmosen nga
anétarét e KZAZ gqé mbéshtesin propozimin. KZAZ merr vendim pér emérimin e kryetarit e té
zévendéskryetarit dhe té gjithé anétarét e KZAZ votojné pro propozimit. Formati i kétij vendimi
éshté i miratuar nga KShZ dhe KZAZ e ka pjesé té dokumentacionit té saj té punés me emértimin:

vendim “Pér propozimin e kryetarit té KZAZ” dhe vendim “Pér propozimin e zévendéskryetarit té
KZAZ”. Njé kopje e vendimit dérgohet né KQZ.

Komisioneri Shtetéror i Zgjedhjeve eméron kryetarin dhe zévendéskryetarin.

Anétari i eméruar kryesisht pér plotésim té vakancés nuk mund té propozohet e té emérohet
kryetar apo zévendéskryetar i KZAZ.

Anétarét dhe sekretari i KZAZ duhet té zbatojé me pérpikméri Kodin Zgjedhor, aktet e KQZ dhe
vendimet e marra prej KZAZ. Detyrat e detajuara té KZAZ, anétarit apo sekretarit té saj jané té
pércaktuara né njé rregullore té miratuar me vendimin nr. 11, daté 28.12.2020 nga Komisioni
Rregullator.

KZAZ eméron kryetarin, anétarét, sekretarét e KQV-ve, té pérfshira né
juridiksionin e ZAZ-sé.

KZAZ krijon dhe eméron anétarét e KQV. Eshté e nevojshmé té dihet se té drejtén e propozimit
té anétaréve dhe sekretarit té& KQV e kané subjektet zgjedhore. Afati kohor i propozimeve nga
partité politike éshté jo mé voné se 30 dité para datés sé zgjedhjeve. Mbi bazén e propozimeve
té partive politike, KZAZ eméron kryetarin, zévendéskryetarin, anétarét, sekretarét e KQV-ve, té
pérfshira né juridiksionin e Zonés sé Administrimit Zgjedhor qé ajo mbulon.

Gdo KQV pérbéhet nga 7 anétaré, ku njé anétar ushtron detyrén e sekretarit. Edhe né rastin e
KQV, Kodi Zgjedhor ka synuar arritjen e njé barazpeshimi politik. Partia kryesore e shumicés
parlamentare propozon dy anétaré dhe dy anétaré té tjeré propozohen nga partia kryesore e
opozités parlamentare. Gjithashtu, ka té drejté té propozojé njé anétar partia e dyté e shumicés
parlamentare dhe njé anétar tjetér propozohet nga partia e dyté e opozités parlamentare. Né
rast se nuk arrihet baraspeshimi politik, grupi pérkatés kompensohet me kandidaturat e partisé
kryesore deri né baraspeshimin politik shumicé-opozité.

Anétari i shtaté i KQV propozohet né gjysmén e KZAZ-ve nga partia e paré e shumicés
parlamentare, kurse né gjysmén tjetér nga partia e paré e opozités parlamentare, sipas kritereve
objektive té bazuara né pérzgjedhjen rastésore apo shpérndarjen e barabarté né territorin
zgjedhor.

Anétarét dhe sekretari i KQV-sé emérohen vetém pér periudhén e zgjedhjeve. KZAZ-ja eméron
anétarét e KQV-ve jo mé voné se 5 dité nga paragitja e propozimeve. KZAZ i bén emérimet pasi
shgyrton dhe konstaton se propozimi éshté né pérputhje me kérkesat e Kodit Zgjedhor.

Qé KZAZ té jeté né pérputhje me kérkesat e Kodit Zgjedhor pér emérimin e anétaréve apo
sekretarit té& KQV duhet té keté parasysh rastet e papajtueshmérisé me detyrén e anétarit dhe
sekretarit té KQV. Anétari dhe sekretari i KQV-sé nuk mund té jené deputet ose kandidat pér
deputet né Kuvend, kandidat ose i zgjedhur né organet e zgjedhura té geverisjes vendore,
ushtarak, punonjés i strukturave té Policisé sé Shtetit ose i Shérbimit Informativ Shtetéror ose
anétar apo sekretar i njé komisioni tjetér zgjedhor.

KZAZ eméron, né detyrén e anétarit apo sekretarit t& KQV, ¢do person gé plotéson disa kushte si
té drejtén pér té gené zgjedhés, té paktén arsimin e mesém, me vendbanim brenda zonés
zgjedhore pérkatése, i padénuar dénuar me vendim gjygésor té formés sé preré pér kryerjen e
njé krimi si dhe pa masé disiplinore né proceset zgjedhore té méparshme. Si rregull, sekretari i
KQV ka arsimin e larté.

Pér té pércaktuar se cilés parti politike i pérket anétari i shtaté i KQV, KZAZ vepron si vijon:

Rendit Qendrat e Votimit qé ka nén juridiksionin e Zonés sé saj té Aministrimit. Dihet se ¢do
gendér votimi ka njé numér unik si p.sh. QV 1980/00, QV 1981/00. Qendrat e Votimit renditen
sipas numrit té tyre unik né rend rrités. Pra kjo renditje béhet duke filluar nga Qendra e votimit
me numrin unik mé té vogél deri te gendra e votimit me numrin unik mé té larté. Duhet patur
parasysh se QV gé kané numér unik me fraksion p.sh. 1981/01 renditen menjéheré pas QV té
origjinés p.sh. 1979/00, 1980/00, 1981/00, 1981/01, 1982/00.

Numérton Qendrat e Votimit. KZAZ pasi ka realizuar renditjen e té gjitha gendrave té votimit
sipas numrit unik té tyre, vijon duke numértuar QV me numra natyroré duke filluar nga numri 1
(njé) e duke vazhduar né rend rrités deri né numértimin e QV-sé sé fundit, p.sh.

1979/00
1980/00
1981/00
1981/01
1982/00
. 1983/00
Né QV qé mbajné numér natyror cift (2, 4, 6), anétari i shtaté i KQV-sé do té propozohet nga
partia politike, e cila ka propozuar kryetarin e KZAZ-sé ndérsa né QV-té gé mbajné numér natyror

I O N

tek (1, 3, 5), anétari i shtaté i KQV-sé do té propozohet nga partia politike, e cila ka propozuar

zévendéskryetarin e KZAZ-sé. Sekretari propozohet nga partia politike e cila propozon
zévendéskryetarin e KZAZ dhe duhet té jeté jurist. Sekretari éshté i pérkatésisé politike té kundért
me kryetarin.

Nga shorti i hedhur né KQZ, pér zgjedhjet e datés 14 maj 2023, Partia Socialiste e Shqipérisé do
té propozojé anétarin e shtaté né KZAZ me numér cift, ndérsa né KZAZ me numér tek, anétari i
shtaté do té propozohet nga Partia Demokratike. Kjo do té thoté gé né KZAZ me numeér ¢ift,
kryetari i saj do té jeté i Partisé Socialiste dhe nénkryetari do té jeté i Partisé Demokratike, ndérsa
né KZAZ me numér tek, kryetari do té jeté i Partis€ Demokratike dhe nénkryetari i Partisé
Socialiste.

Pra, né KZAZ me numér cift, ku kryetarii saj éshté i Partisé Socialiste té Shqipérisé dhe nénkryetari
i Partisé Demokratike, né gendrat e votimit gé né renditjen e tyre korrespondojné me numér
natyror cift (0, 2, 4, 6), anétariishtaté do té propozohet nga Partia Socialiste e Shqipérisé, ndérsa
né po kété KZAZ, né gendrat e votimit me numér natyror tek (1,3,5,7,9) anétari i shtaté do té
propozohet nga Partia Demokratike e Shqipérisé.

Né KZAZ me numér tek, kryetari i saj éshté i Partis€ Demokratike té Shqipérisé, ndérsa
nénkryetari éshté i Partisé Socialiste, atéheré, né gendrat e votimit me numér natyror ¢ift (0, 2,
4, 6,8 ), anétari i shtaté do té propozohet nga Partia Demokratike e Shqipérisé, ndérsa né po
kété KZAZ, né gendrat e votimit me numér natyror tek (1,3,5,7,9) anétari i shtaté do té
propozohet nga Partia Socialiste e Shqipérisé.

Kjo proceduré kryhet jo mé voné se 40 dité nga data e zgjedhjeve. Pasi KZAZ kryen procedurén e
mésipérme pér té pércaktuar se cilés parti politike i pérket anétari i shtaté i KQV, ajo menjéheré,
njofton partité politike pérkatése pér paraqgitjen e propozimeve pér anétarin e shtaté té KQV-ve.

KZAZ shkarkon dhe liron nga detyra anétarin apo sekretarin e KQV
Anétari apo sekretari i KQV shkarkohen nga detyra me vendim té KZAZ.

Né rast té shkeljes sé dispozitave té Kodit Zgjedhor apo akteve té dala né zbatim té tij, Kodi
Zgjedhor ka parashikuar shkarkimin e anétarit apo sekretarit té& KQV.

Po késhtu, anétari a sekretari i KQV shkarkohet nése dénohet me vendim gjyqésor té formés sé
preré pér kryerjen e njé krimi apo né rast se nuk paragiten né detyré, pa shkage té arésyeshme
pér mé shumé se dy dité rresht. Kjo ndodh edhe nése anétari apo sekretari i KQV nuk merr pjesé
né trajnimet e organizuara nga KQV. Anétari dhe sekretari i KQV-sé i shkarkuar nga detyra me
vendim té KZAZ-sé, nuk mund té rizgjidhet né kété detyré.

Kodi zgjedhor parashikon edhe rastet e lirimit nga detyra té anétarit apo sekretarit té KQV.
Anétari apo sekretari i KQV lirohen nga detyra me vendim té KZAZ.

Anétarét dhe sekretari KQV lirohen nga detyra kur kané marrédhénie krushqie té afért ose gjinie
deri né shkallé té dyté me ndonjérin nga kandidatét qé konkurrojné né zoné apo kur jané né
marrédhénie pune me ndonjérin prej kandidatéve qé konkurron né zoné. Shkak pér lirimin nga
detyra té anétarit apo sekretarit té KQV éshté edhe kur ata nuk plotésojné mé kushtet pér té
gené zgjedhés apo japin doréheqgje. Anétari apo sekretari i KQV mund té japé doréhegjen
népérmet kérkesés me shkrim pér doréhegje qé depozitohet né KQV. Eshté shumé e
réndésishme té dihet gé kushdo gé jep doréhegjen nuk mund té largohet pa dorézuar detyrén
tek anétari gé do ta zévendésojé. Pér té€ mundésuar zévendésimin duhet gé KQV, pérmes
sekretarit té saj, t& njoftojé menjéheré KZAZ si dhe degén lokale té partisé politike pérkatése,
anétari i sé cilés ka dhéné doréhegjen.

KZAZ ndjek procedurat pér plotésimin e vakancave né KQV

Pér ¢do vakancé té krijuar né KQV, si fillim KZAZ njofton degén lokale té partisé politike pérkatése
pér té paraqitur propozimin e ri. Zévendésimi i anétaréve dhe sekretarit té KQV-sé béhet, si
rregull, me persona, té cilét kané trajnim pér legjislacionin zgjedhor. Anétari i ri duhet té
emérohet nga KZAZ brenda 3 (tri) ditéve nga data e krijimit té vendit té liré, por jo mé voné se 24
oré para hapjes sé procesit té votimit, ndérsa zévendésimi i anétaréve té larguar né ditén e
zgjedhjeve ose qé nuk paragiten né detyré né ditén e zgjedhjeve, béhet jo mé voné se 2 oré nga
njoftimi i mungesés. KZAZ plotéson vakancat kryesisht kur pérmbushen dy kritere: Nése afati nuk
respektohet nga partia politike qé duhet té béjé propozimin dhe KQV éshté né kushtet e
mungesés sé kuorumit. KZAZ urdhéron KQV té vazhdojé procedurat edhe né kushtet e mungesés
sé kuorumit té KQV. KZAZ deri né plotésimin e kuorumit né KQV pérkatése, eméron shtetas té
pérzgjedhur nga lista me emrat té miratuar nga KQZ pér emérimet kryesisht.

KZAZ akrediton vézhgues

Kodi zgjedhor i Republikés sé Shqipérisé ka parashikuar té drejtén e partive politike pér té caktuar
nga njé vézhgues né KZAZ, né KQV dhe pér ¢do tavoliné né Vendin e Numérimit té Votave vetém
pasi kjo parti politike té jeté regjistruar si subjekt zgjedhor né KQZ. Té drejtén pér caktuar
vézhgues e ka subjekti zgjedhor qé ka regjistruar listé shumemérore, sipas rastit né KQZ/KZAZ.
Té drejtén pér té caktuar vézhgues e kané edhe partité politike gé marrin pjesé né zgjedhje si

koalicion, por né kété rast té drejtén pér té caktuar vézhgues, e ka vetém koalicioni. Cdo koalicion
mund té caktojé jo mé shumé se tre pérfagésues. Sa i pérket kandidatéve té subjekteve
zgjedhore, ata nuk kané té drejté té caktojné vézhgues. Kandidati i propozuar nga zgjedhésit ka
té drejté té caktojé nga njé vézhgues né KZAZ, né KQV dhe né VNV né zonén zgjedhore pérkatése.

Vézhguesit e subjekteve zgjedhore duhet té akreditohen. Si rregull akreditimin e vézhguesve e
kryen KQZ, por akreditimin e vézhguesve té subjekteve zgjedhore, KQZ mund ta delegojé te KZAZ.

Dy jané kriteret pér té qené vézhgues i propozuar nga subjektet zgjedhore. Sé pari vézhguesi
duhet té gézojé té drejtén pér té gené zgjedhés dhe sé dyti nuk duhet té jeté i dénuar me vendim
gjygésor té formés sé preré pér kryerjen e njé krimi.

Procedura pér akreditimin e vézhguesve
Lidhur me procedurén gé ndiget né akreditimin e vézhguesve té subjekteve zgjedhore nga KZAZ,
ndigen disa hapa:

Sé pari, subjekti zgjedhor, jo mé voné se pesémbédhjeté (15) dité para datés sé zgjedhjeve,
dorézon prané KZAZ pérkatése, kérkesén pér akreditimin e vézhguesve té nénshkruar nga
pérfagésuesi i autorizuar nga partia politike, partia udhéheqgése e koalicionit apo kandidati i
propozuar nga zgjedhésit. Akti i autorizimit depozitohet né KZAZ-né pérkatése; Vértetimin gé
éshté regjistruar si subjekt zgjedhor dhe ka regjistruar kandidaté né zgjedhje; Listén e
vézhguesve, gé kérkohet té akreditohen prané KZAZ-sé/KQV-sé/VNV-sé pérkatése. Lista duhet té
jeté e nénshkruar né ¢do fage nga kryetari i partisé politike ose pérfagésuesi i autorizuar pre;j tij,
i partisé udhéheqgése té koalicionit ose pérfagésuesi i autorizuar prej tij, apo nga kandidati i
propozuar nga zgjedhésit ose pérfagésuesi i autorizuar prej tij. Lista dorézohet sipas modelit
pérkatés miratuar nga KQZ; vetdeklarimin e vézhguesit pér gjendjen gjygésore.

Verifikimi i dokumentacionit dhe vendimmarrja e KZAZ

KZAZ-ja verifikon dokumentacionit e dorézuar pér akreditimin e vézhguesve té subjekteve
zgjedhore mbi bazén e té dhénave vetjake té ¢do vézhguesi, brenda 2 (dy) ditéve nga paraqitja.

Né rast té konstatimit t& mangésive né dokumentacionin e paragitur, né pérmbajtje ose né
formé, KZAZ ia kthen pér plotésim/korrigjim subjektit zgjedhor pérkatés. Dokumentacioni i
plotésuar/korrigjuar ridepozitohet prané KZAZ-sé, brenda 24 (njézeté e katér) oréve nga shpallja
e vendimit té kthimit. Verifikimi i dokumentacionit té plotésuar/korrigjuar kryhet nga KZAZ-ja,
brenda 24 (njézeté e katér) oréve nga ridepozitimi i tij. KZAZ, sipas rastit, miraton ose refuzon
kérkesén e subjekteve zgjedhore pér akreditimin e vézhguesve, jo mé voné se 5 (pesé) dité nga
paraqgitja e tyre. Pas marrjes sé vendimit pér akreditim, KQZ pajis vézhguesit me autorizimin e
akreditimit. Modelet e autorizimeve jané miratuar nga Komisioneri Shtetéror i Zgjedhjeve.

Kundér vendimit té KZAZ-sé pér refuzimin e kérkesés pér akreditim mund té béhet ankim
administrativ prané Komisionit t& Ankimimeve dhe Sanksioneve, brenda 3 (tre) ditéve nga
shpallja e vendimit.

Vézhguesit e miratuar me vendim nga KZAZ-ja pérkatése, regjistrohen nga Sekretari i KZAZ-s€, né
Librin e Protokollit t& KZAZ-sé dhe pajisen nga ai me autorizimin pérkatés, sipas modelit té
pércaktuar nga KQZ. Vézhguesit mund té kryejné vézhgime vetém né ambjentet zgjedhore té
pércaktuar né autorizimin e KZAZ-sé.

Autorizimi firmoset nga kryetari dhe zv.Kryetari i KZAZ-s€, dhe vuloset me vulén e KZAZ-sé. Né
autorizimin e léshuar duhet té pércaktohet: Zona zgjedhore(qarku ose bashkia), numri i KZAZ,
emri, mbiemri i vézhguesit, emri i subjektit zgjedhor gé e cakton si vézhgues dhe zona ku do té
vezhgojé (KZAZ/QV/VNV).

Sekretari i KZAZ-sé jo mé voné se 5 dité pas miratimit té autorizimit pér akreditimin e vézhguesve
dorézon né KQZ né formé elektronike listén e vézhguesve té akredituar si dhe kopje té
vendimmarrjeve té KZAZ-sé pér akreditimin e tyre. Né pérfundim té procesit zgjedhor KZAZ
dorézon né KQZ vendimmarrjet pér akreditimin e vézhguesve shogéruar me listén pérkatése.

Né rast sé kompetenca e akreditimit té vézhguesve té subjekteve zgjedhore i éshté deleguar
KZAZ-ve, Komisioneri Shtetéror i Zgjedhjeve kryesisht ose me kérkesé sé subjekteve zgjedhore
revokon vendimet e akreditimit té vézhguesve té léshuar nga KZAZ-té. Akreditimet e vézhguesve
té subjekteve béhet nga Komisioneri Shtetéror i Zgjedhjev ose KZAZ sipas modelit té pércaktuar
nga Komsioneri né vendimin e revokimit té akreditimit.

Té drejta dhe detyra té vézhguesve

KZAZ duhet té keté parasysh té drejtat dhe detyrat qé kané vézhguesit e akredituar nga veté
KZAZ. Késhtu, gjaté kryerjes sé detyrave té tyre, vézhguesit kané té drejté té té vézhgojné pa
pengesé té gjitha aspektet e pérgatitjes dhe zhvillimit té zgjedhjeve dhe té gjitha fazat e procesit
zgjedhor; té paragesin vérejtje me shkrim para komisioneve té zgjedhjeve pér ¢do lloj parregullsie
gé vérejné; té shohin ose té kéqyrin dokumentacionin ose materialet e procesit zgjedhor.

Gjithashtu, vézhguesit kané si detyré té té respektojné kérkesat e Kodit Zgjedhor dhe vendimet
e KQZ-sé pér vézhgimin e zgjedhjeve, si dhe vendimet dhe urdhérimet e KZAZ-sé ku jané
akredituar. Ata nuk duhet té béjné propagandé pér asnjé kandidat, parti ose koalicion né
ambjentet zgjedhore dhe nuk duhet té€ mbajné shenja dalluese qé shérbejné si propagandé ose
gé mund té ndikojné mbi vullnetin e zgjedhésit. Vézhguesit duhet té mos dhunojné té drejtén e
votuesit pér té votuar né fshehtési dhe té€ mos pengojné procesin e votimit dhe numérimit té
votave. Vézhguesit duhet té paraqgiten para komisioneve té zgjedhjeve me autorizimin pérkateés,

té shogéruar me dokument identifikimi (pasaporté, karté identiteti). Vézhguesit e subjekteve
zgjedhore té akredituar né VNV, gjaté procesit t& numérimit dhe vlerésimit té votave nga GNV-
té jané té detyruar té géndrojné né vendin e caktuar pér ta nga KZAZ-ja si dhe duhet té
respektojné rregullat e etikés né marrédhéniet me komisionerét zgjedhor dhe vézhguesit e tjeré,
té mos komentojné me zé dhe té mos debatojné lidhur me zhvillimin e procesit té votimit.

Vézhguesit e subjekteve zgjedhore té cilét jané akredituar né VNV kané edhe disa té drejté té
njoftojé KZAZ-né (njoftimi béhet me ngritjen e dorés) né rast té konstatimit té pasaktésive ose
parregullsive gjaté procesit té numérimit té votave (gjaté verifikimit té materialeve zgjedhore qé
gjenden né Kutiné e Materialeve Zgjedhore dhe verifikimit té té dhénave pér numrin e fletéve té
votimit né kutiné e votimit) sipas nenit 116, té Kodit Zgjedhor. Gjithashtu vézhguesit e subjekteve
zgjedhore té cilét jané akredituar né VNV mund té kundérshtojné (kundérshtimi béhet me
ngritjen e dorés) vlerésimin e votés sé béré nga numéruesi i paré i GNV-sé. Kéta vézhgues kané
té drejté té marrin kopje té tabelés pérmbledhése té rezultateve té Zgjedhjeve té ZAZ-sé,
tabelave té rezultateve té QV-ve dhe kopje té procesverbaleve té konstatimit.

Vézhgues té akredituar nga KQZ. Media e akredituar

Pérvecg vézhguesve té akredituar nga KZAZ, né zonén zgjedhore, gendra votimi apo VNV mund té
paragiten vézhgues té akredituar nga KQZ. Kéta vézhgues jané té pajisur me autorizimin e
akreditimit nga KQz, i cili éshté i vlefshém vetém pér zonén zgjedhore, gendrén e votimit apo
VNV dhe afatin e pércaktuar né autorizim. Sa i pérket medias sé akredituar, ajo krahas té drejtave
dhe detyrave gé kané té gjithé vézhguesit e tjeré, kané edhe disa té drejta e detyra té tjera.
Késhtu, media e akredituar ka té drejté té pérdoré kamera né gendrén e votimit por pa ndérhyré
e penguar procesin e votimit. Né ambientet e gendrés sé votimit nuk mund té géndrojné mé
shumeé se 15 minuta dhe né ¢do rast duhet ta ruajé fshehtésiné e zgjedhésit né procesin e tij té
votimit. Né vendin e numérimit té votave, vézhguesit e medias sé akredituar mund té instalojné
kamera apo pajisje té tjera ndihmése dhe mund té transmetojé ecuriné e procesit t& numérimit
pa ndérhyré dhe pa ndikuar né veprimtariné e KZAZ dhe grupeve té numérimit.

Dokumetacioni i kandidimit pér kandidatin pér kryetar té njésisé sé geverisjes vendore dhe pér
kandidatét pér késhillin vendor depozitohen né KZAZ-né gé mbulon njésiné pérkatése té
geverisjes vendore.

Regjistrimi i kandidatit pér Kryetar Bashkie i paraqitur nga partia politike/koalicioni

Partia politike ose koalicioni gé éshté regjistruar né KQZ si subjekt zgjedhor pér zgjedhjet e
organeve té geverisjes vendore, depoziton sipas rastit né KQZ/KZAZ kérkesén pér regjistrimin e
kandidatit pér kryetar té njésisé sé geverisjes vendore, jo mé voné se 50 dité para datés sé
zgjedhjeve, té nénshkruar nga kryetari i partisé apo koalicionit apo personi i autorizuar prej tyre.
Autorizimii kryetarit té partisé apo koalicionit éshté pjesé e dokumentacionit. Gjithashtu, né kété
dokumentacion duhet té dorézohet deklarimi pér pranimin e kandidimit, kopje e deklaratés sé
doréheqgjes nga funksionet té cilat krijojné papajtueshméri me kandidimin e cila duhet té jeté
prokolluar nga institucioni pérkatés. Jetéshkrimi i kandidatit, kopja e dokumentit té identifikimit
té kandidatit pér Kryetar Bashkie si dhe formulari i vetédeklarimit té kandidatit pér Kryetar
Bashkie jané pjesé e dokumentacionit gé depozitohet né KZAZ.

Partia politike/koalicioni depoziton edhe vértetimin pér zotérimin e mandatit té paktén 6 muaijt
e fundit né Kuvend, ose né organet e geverisjes vendore pérkatése.

Pér kété té fundit, né rast se partia politike nuk zotéron mandat, té paktén 6 muajt e fundit ajo
paraget edhe formularin tip té nénshkruar nga zgjedhésit e zonés pérkatése gé mbéshtesin
kandidatin/partiné/koalicionin.  Formularit tip i bashkélidhet fotokopja e dokumentit té
identifikimit té vlefshém, té nénshkruar nga ¢do zgjedhés.

Lista mbéshtetése e paraqgitur nga partia politike duhet té pérmbajé 1% té zgjedhésve té zonés
zgjedhore pérkatése, por né ¢do rast, jo mé shumé se 3000 dhe jo mé pak se 50 zgjedhés, emrat
e té ciléve jané té pérfshiré né né ekstraktin e pérbérésve zgjedhoré.

Partité pérbérése té koalicionit duhet té zotérojné té paktén 6 muajt e fundit njé numér
mandatesh jo mé té vogél se numri i partive pjestare té koalicionit né Kuvend, ose né organet e
geverisjes vendore pérkatése. Né rast se koalicioni, partité pjestare té sé cilit nuk zotérojné, té
paktén gjashté muajt e fundit, bashkarisht mandate né Kuvend apo Késhillin e Bashkisé
pérkatése, sa numri i kérkuar, ky koalicion paraqget listén e zgjedhésve qé mbéshtesin kandidatin
e propozuar prej tij si dhe formularin tip qé i bashkélidhet , fotokopja e dokumentit té
identifikimit té vlefshém, té nénshkruar nga cdo zgjedhés.

KZAZ pércjell menjéheré né KQZ listén e kandidatéve sé bashku me formularét e vetédeklarimit.
Pércjellja e dokumentacionit né KQZ béhet jo mé voné se 48 oré nga dorézimi i dokumentacionit
né KZAZ.

Regjistrimi i listés shuméemeérore té kandidatéve pér anétar té késhillit bashkiak té propozuar
nga partia politike ose koalicioni

Partia politike ose koalicioni gé éshté regjistruar né KQZ si subjekt zgjedhor pér zgjedhjet e
organeve té qeverisjes vendore, depoziton né KZAZ kérkesén pér regjistrimin e listés
shumemeérore pér anétaré té késhillit té njésisé sé geverisjes vendore jo mé voné se 50 dité para

datés sé zgjedhjeve. Partia politike ose koalicioni pér regjistrimin e listés shumemeérore duhet té
paragesin, sipas rastit né KQZ/KZAZ, kérkesén pér regjistrimin e listés shumemérore té
kandidatéve pér anétaré té késhillit bashkiak t& nénshkruar nga kryetari i partisé ose personi i
autorizuar prej tij. Autorizimi i kryetarit té partisé pér nénshkrimin e listés shumemeérore, nése
lista nuk éshté nénshkruar nga kryetari i partisé éshté pjesé e dokumentacionit. Pjesé e
dokumentacionit éshté dhe deklarata e secilit prej kandidatéve té listés shumemérore pér
pranimin e kandidimit, kopje e deklaratés sé doréheqjes nga funksionet té cilat krijojné
papajtueshméri me kandidimin e cila duhet té jeté prokolluar nga institucioni pérkatés, vértetimi
i nénshkruar nga Kuvendi ose njésia pérkatése e geverisjes vendore, ku vértetohet zotérimi i
mandatit, té paktén 6 (gjashté) muaj para pérfundimit té mandatit té& Kuvendit ose organit té
njésisé sé qeverisjes vendore. Formulari tip i nénshkruar nga zgjedhésit e zonés pérkatése qé
mbéshtesin kandidatin/partiné/koalicionin shogéruar me fotokopjen e dokumentit té
identifikimit té vlefshém, e nénshkruar nga ¢do zgjedhés jané pjesé e dokumentacionit ashtu
sikurse jetéshkrimi i kandidatéve té listés shumemérore, Kopja e dokumentit té identifikimit té
kandidatéve té listés shumemérore. Depozitimi i dokumentacionit reflektohet né procesverbalin
e dorézimit té dokumenteve.

Regjistrimi i kandidatit pér kryetar bashkie i propozuar nga zgjedhésit

Pér paraqgitjen e kandidatit nga zgjedhésit krijohet njé komitet nismétar me jo mé pak se 9
zgjedhés nga zona zgjedhore pérkatése, té cilét jané té ngarkuar pér mbledhjen e firmave
mbéshtetése pér kandidatin. Jo mé voné se 70 dité para datés sé zgjedhjeve, komiteti nismétar
regjistrohet né KZAZ, duke paragitur emrat e anétaréve té komitetit. Komiteti mund té regjistrojé
njé kandidat pér kryetar té bashkisé vetém nése ka marré mbéshtetje pér kandidatin nga njé
numeér zgjedhésish gé i korrespondon 1 pér qind té listés sé zgjedhésve té zonés zgjedhore, por,
né ¢do rast, jo mé pak se 50 zgjedhés.

Komiteti Nismétar, qé éshté regjistruar né KQZ/KZAZ pér zgjedhjet e organeve té geverisjes
vendore, pér té mbéshtetur njé kandidat té propozuar nga zgjedhésit, depoziton sipas rastit né
KQZ/KZAZ kérkesén pér regjistrimin e kandidatit pér kryetar té njésisé sé geverisjes vendore jo
meé voné se 50 dité para datés sé zgjedhjeve. Kérkesa shogérohet me dokumentacionin pérkatés
né té cilin pérfshihet deklarata e kandidatit pér hapjen e llogarisé té posacme bankare pér
dhurimin e fondeve jopublike, nése planifikon té pranojé dhurime pér fushaté, deklarata e
pranimit té kandidimit, deklarata e kandidatit té propozuar nga zgjedhésit se nuk éshté pjesé e
asnjé partie apo koalicioni dhe as té mbéshtesé haptazi apo né ményré té térthorté, ndonjé
subjekt apo kandidat tjetér. Gjithashtu komiteti nismétar depoziton edhe kopje té deklaratés sé
doréheqgjes nga funksionet té cilat krijojné papajtueshméri me kandidimin e cila duhet té jeté
protokolluar nga institucioni pérkatés, vértetimi i nénshkruar nga Kuvendi ose njésia pérkatése e

geverisjes vendore, ku vértetohet zotérimi i mandatit, té paktén 6 (gjashté) muajt e fundit.
Formulari tip i nénshkruar nga zgjedhésit e zonés pérkatése emrat e té ciléve jané té pérfshiré né
ekstraktin e pérbérésve zgjedhoré té zonés zgjedhore pérkatése, shogéruar me fotokopjen e
dokumentit té identifikimit té vlefshém, e nénshkruar nga c¢do zgjedhés jané pjesé e
dokumentacionit ashtu sikurse jetéshkrimi i kandidatit, Kopja e dokumentit té identifikimit té
kandidatit. Formulari i vetédeklarimit té kandidatit éshté njé tjetér dokument i depozituar.
Depozitimi i dokumentacionit reflektohet né procesverbalin e dorézimit té dokumenteve.

Regjistrimi i kandidatit pér anétar té késhillit bashkiak té propozuar nga zgjedhésit

Komiteti Nismétar, qé éshté regjistruar né KQZ/KZAZ pér zgjedhjet e organeve té geverisjes
vendore, pér té mbéshtetur njé kandidat té propozuar nga zgjedhésit, depoziton, sipas rastit, né
KQZ/KZAZ kérkesén pér regjistrimin e kandidatit pér anétar té késhillit té njésisé sé qeverisjes
vendore jo mé voné se 50 dité para datés sé zgjedhjeve. Komiteti Nismétar duhet té paragesé,
sipas rastit, né KQZ/KZAzZ, deklaratén e kandidatit pér hapjen e llogarisé té posagme bankare pér
dhurimin e fondeve jopublike, deklaratén e pranimit té kandidimit, deklaratén e kandidatit pér
anétar té késhillit té geverisjes vendore té propozuar nga zgjedhésit se nuk éshté pjesé e asnjé
partie apo koalicioni dhe as té&€ mbéshtesé haptazi apo né ményré té térthorté, ndonjé subjekt
apo kandidat tjetér. Gjithashtu komiteti nismétar depoziton edhe kopje té deklaratés sé
doréheqjes nga funksionet té cilat krijojné papajtueshméri me kandidimin e cila duhet té jeté
protokolluar nga institucioni pérkatés, formularin me nénshkrimet e zgjedhésve, emrat e té ciléve
jané té pérfshiré né ekstraktin e pérbérésve zgjedhoré té zonés zgjedhore té cilit i bashkélidhet
fotokopja e dokumentit té identifikimit té vlefshém, e nénshkruar nga c¢do zgjedhés. Né
dokumentacionin qé depozitohet pérfshihet edhe vértetimi me shkrim, i nénshkruar nga Kuvendi
apo njésia e geverisjes vendore, ku vértetohet zotérimi i mandatit té paktén 6 muajt e fundit,
jetéshkrimin e kandidatit, kopja e dokumentit té identifikimit té kandidatit, formulari i
vetédeklarimit té kandidatit. Depozitimi i dokumentacionit reflektohet né procesverbalin e
dorézimit té dokumenteve.

Qé KZAZ té pérmbushé sa mé mé miré detyrén né lidhje me regjistrimin e kandidatéve pér kryetar
té bashkisé apo késhill bashkiak té propozuar nga partité politike, koalicionet apo komitetet
nismétare ka hartuar disa modele tip ku pérfshihen: formular pér mbledhjen e nénshkrimeve té
zgjedhésve pér mbéshtetje kandidati; kérkesé pér regjistrimin e Komitetit Nismétar; kérkesé pér
regjistrimin e kandidatit té propozuar nga zgjedhésit; kérkesé pér regjistrimin e kandidatit pér
Kryetar Bashkie propozuar nga parti politike/koalicion; kérkesé pér regjistrimin e listés
shumemeérore pér anétaré té késhillit bashkiak propozuar nga parti politike/koalicion; deklaraté
e kandidatit pér hapje llogarie bankare té posacme nése do té pérfitojné fonde publik; deklaraté

pér pranimin e kandidimit; jetéshkrimi i kandidatit; procesverbal i dorézimit té dokumentacionit
té kandidimit qé plotésohet né momentin e dorézimit té dokumentacionit.

Modelet e kandidimit pérmbajné pjesén sqaruese ku pércaktohet ményra e plotésimit té tyre.
Keshillohet qé kéto modele té plotésohen né format elektronik e mé pas té nénshkruhet nga
personi pérkatés. Nése kjo nuk éshté e mundur, atéheré duhet té plotésohen shkronja kapitale
dhe té deshifrueshme.

KZAZ verifikon dokumentacionin e kandidimit.

KZAZ kryen verifikimin e dokumentacionit té kandidimit né lidhje me pérputhshmériné e tij me
kérkesat e Kodit Zgjedhor sipas kérkesave té neneve 67, 68 dhe 72 té tij. Sé pari verifikon nése
subjekti parti politike/koalicion éshté regjistruar si subjekt zgjedhor apo nése Komiteti Nismétar
gé propozon njé kandidat éshté regjistruar. Gjithashtu KZAZ verifikon nése plotésohen
kriteret/kushtet e pércaktuara né kodin zgjedhor, pérfshiré edhe zbatimin e kuotés gjinore si dhe
plotésiné e dokumenteve té kandidimit dhe té nénshkrimeve.

Né rast se konstatohet mosplotésimi i kushteve/kritereve té pércaktuara né Kodin Zgjedhor, apo
mungojné dokumente, KZAZ-ja i kérkon menjéheré subjektit zgjedhor té béjé plotésimin e
dokumenteve. KZAZ dorézon né KQZ njé kopje té listés sé kandidatéve, sé bashku me formularét
e vetédeklarimit pér secilin kandidat jo mé voné se 48 oré nga marrja né dorézim.

KZAZ kryen gjithashtu edhe verifikimin e listés sé zgjedhésve qé mbéshtesin kandidatét e
partisé/ve politike, koalicionit/eve kandidatin e propozuar nga zgjedhésit, té cilét nuk zotérojné
mandat né Kuvend ose zotérojné sé bashku mé pak mandate se numri i partive pjesétare té
koalicionit. KZAZ-ja depoziton njé kopje té listés pér kandidatét pér kryetaré dhe késhillat e
njésisé sé geverisjes vendore né KQZ, jo mé voné se 24 oré nga miratimi pérfundimtar i listés.

KQZ/KZAZ bén verifikimin e nénshkrimeve mbéshtetése pér kandidatét. Fillimisht cakton njé
seancé publike pér verifikimin e nénshkrimeve né té cilén marrin pjesé pérfagésuesit e subjektit
zgjedhor ose komitetit nismétar, dhe/ose pérfagésuesit e subjekteve té tjera zgjedhore.

Administrata e KQZ/KZAZ pérzgjedh né ményré rastésore, 5 % té zgjedhésve nga lista e
zgjedhésve mbéshtetés dhe verifikon nése ata jané zgjedhés me vendbanim né bashkiné
pérkatése. Numriinénshkrimeve té rregullta pjesétohet me numrin gé pérfagéson 5% té té gjitha
nénshkrimeve té paraqitura. Numri qé del nga ky pjesétim shumézohet me numrin e
nénshkrimeve té paragitura. Rezultati qé del nga kéto veprime pérfagéson numrin e
nénshkrimeve té rregullta né listén e paraqitur. Lista pranohet kur numri i nénshkrimeve té
rregullta éshté té paktén sa numri minimal i kérkuar pér nénshkrimet, sipas pércaktimeve né
Kodin Zgjedhor.

Formularét e vetédeklarimit pér kandidatét pér zgjedhjet e organeve té geverisjes vendore, té
propozuar nga partité politike/koalicioni/komiteti nismétar depozitohen né KZAZ gé mbulon
njésiné pérkatése té geverisjes vendore dhe né KQZ pér bashkité e tjera. Né rastet kur depozitimi
i dokumentaconit té kandidimit dhe formularéve té vetédeklarimit béhet né KZAZ, lista e
kandidatéve, sé bashku me formularét e vetédeklarimit pér secilin kandidat pércillen né KQZ
menjéheré por jo mé voné se 48 oré nga dorézimi i tyre. Verifikimi i formularit té vetédeklarimit
béhet né KQZ. Né zgjedhjet pér organet e geverisjes vendore vendimi pér refuzimin e regjistrimit
té kandidatit apo vendimi pér vazhdimin e procedurave pér regjistrimin e kandidatéve i njoftohet
menjéheré KZAZ-sé gé mbulon njésiné e geverisjes vendore.

KQZ-ja ose, sipas rastit, KZAZ-ja verifikon rregullsiné e dokumentacionit té kandidimit dhe, nése
véren parregullsi apo mospérmbushje té kérkesave té Kodit Zgjedhor ia kthen ato subjekteve
zgjedhore pér korrigjim, jo mé voné se 45 (dyzet e pesé) dité pérpara datés sé zgjedhjeve.
Dokumentacioni i korrigjuar depozitohet jo mé voné se 42 (dyzet e dy) dité pérpara datés sé
zgjedhjeve. Vendimi pér miratimin ose refuzimin e dokumentacionit pérfundimtar merret brenda
48 oréve nga depozitimi i tyre. Administrata e KQZ-s&/KZAZ-sé, si rregull, jo mé voné se 24 oré
nga ridepozitimi, verifikon dokumentacionin e plotésuar. Komisioneri Shtetéror i
Zgjedhjeve/KZAZ-ja vendos pér miratimin ose refuzimin e dokumentacionit té kandidimit, jo mé
voné se 24 oré.

Komisioneri Shtetéror i Zgjedhjeve cakton, me vendim, vendndodhjen e VNV-sé té ¢do ZAZ-je.
VNV-ja vihet né dispozicion té KZAZ, jo mé voné se 10 dité para zgjedhjeve.

Vendi i punés sé KZAZ éshté né té njéjtén sallé ku kryhet procesi i numérimit té votave. KZAZ,
menjéheré, me marrjen né dorézim té VNV-s€, organizon dhe pérgatit VNV né ményré té tillé qé
té garantohet zhvillimi i geté, i rregullt dhe né transparencé té ploté i procesit té numérimit té
votave, i cili duhet té shihet pa asnjé pengesé nga veté KZAZ, vézhguesit, kandidatét apo
pérfagésuesit e medias.

KZAZ-ja, organizon dhe sistemon VNV, me pajisjet logjistike té siguruara né bashképunim me
pushetin vendor, dhe pajisjet e dérguara nga KQZ, tavolinat e punés e karriget e saj, pér
ndihmésit tekniké si dhe kompjuter, printer, fotokopje, skaner dhe linjé telefonike. KZAZ duhet
té sigurojé ndricimin e pandérpreré, pér mbarévajtjen e procesit té numérimit té votave. Ajo
merr masa pér krijimin e kushteve té pérshtatshme, ndjek dhe monitoron procesin e instalimit té
teknologjisé mbéshtetése t& numérimit té votave.

KZAZ-ja, pérgatit VNV duke vendosur pér ¢do grup numérimi, tavoliné numérimi/tavolina pune
me hapésiré té mjaftueshme pér kryerjen e procedurave té numérimit dhe vlerésimit té fletéve
té votimit.

Njé VNV nuk mund té keté mé pak se tre dhe mé shumé se dhjeté tavolina t&€ numérimit té
votave. Hapésira ku vendosen tavolinat e numérimit té jeté e mjaftueshme, duke siguruar
vendosjen e tyre né distancé dhe té barazlarguar nga njéra-tjetra si dhe té jené pérballé hapésirés
ku géndrojné vézhguesit e akredituar té subjekteve zgjedhore, vézhguesit e akredituar nga KQZ,
kandidatét dhe mediat. Tavolinat duhet té jené té ndara garté nga hapésira ku géndrojné
vézhguesit e akredituar, kandidatét dhe mediat.

Hapésira né dispozicion té cdo GNV duhet té shmangé ¢do mundési pér kontakt fizik té personave
té pranishém né VNV me materialet e votimit si dhe té jeté e mjaftueshme pér tavolinén e
numérimit, kutiné e votimit dhe/ose kutiné e materialeve té votimit gé vendosen prané saj si dhe
e pérshtatshme pér instalimin e teknologjisé mbéshtetése pér numérimin dhe vlerésimin e
votave. Pér ¢do anétar t& GNV duhet té sigurohen karrige.

Hapésira ku do té vendosen kutité e votimit me fletét e votimit dhe kutité e materialeve té votimit
gé merren né dorézim nga Komisionet e Qendrave té Votimit, si dhe hapésira ku ato do té
vendosen pas numérimit té jené né té njéjtin mjedis ku kryhet numérimi i votave si dhe té jené
té garantuara nga ¢do ndérhyrje e personave té paautorizuar.

Hapésira ku do té géndrojné vézhguesit e akredituar té jeté pérballé dhe né largési té vogél nga
hapésira ku vendosen tavolinat e numérimit si dhe té jeté né distancé jo mé pak se njé metér e
gjysém nga monitorét kur pérdoret teknologjia mbéshtetése pér numérimin e votave. Kjo
hapésiré duhet té krijojé mundésiné e vézhguesve pér té ndjekur nga afér procesin e numérimit
té votave dhe shfagjen e fletéve té votimit né monitorét e vendosur, pér kété géllim.

Vendi ku do té afishohen kopje té tabelés sé rezultatit té gendrave té votimit, té vulosura nga
sekretari i KZAZ-sé me vulén e KZAZ-sé, kopje té tabelés pérmbledhése té rezultatit té ZAZ-sé, té
vulosura nga sekretari i KZAZ-sé me vulén e KZAZ-sé té caktohet prané hapésirés ku géndrojné
vézhguesit e akredituar né ményré gé té shikohet pa pengesé prej tyre.

KZAZ vendos shenjén né sipérfagen e ¢do tavoline numérimi, e cila gjaté regjistrimit né kamera
evidenton qartésisht numrin e grupit té numérimit dhe numrin e gendrés sé votimit qé
numérohet si dhe kamerat regjistruese té montuara dhe monitorét mbi ¢do tavoliné numérimi.
KZAZ vendos strukturat ndarése té hapésirés sé vézhguesve, kandidatéve dhe mediave me
hapésirén pér numérimin e votave.

Né hyrje té objektit ku éshté vendosur VNV vendos tabelén indentifikuese té VNV-sé me numrin
pérkatés té ZAZ-sé si dhe shenja orientuese pér drejtimin e |évizjes né mjediset e brendshme té
VNV.

KZAZ, jo mé voné se 5 dité para datés sé zgjedhjeve, pasi ka sistemuar e organizuar VNV sipas
kritereve si dhe me pajisjet logjistike, fton pér njohje té VNV-sé subjektet zgjedhore dhe anétarét
e KQV-ve.

KZAZ duhet té kujdeset pér teknologjiné mbéshtetése té numérimit té votave (kamera
regjistruese e monitoré), té instaluar né VNV, pér ruajtjen nga démtimet e jashtme té késaj
teknologjie nga momenti i fillimit té procesit t&€ numérimit té votave né VNV dhe deri né nxjerrjen
e rezultatit té Zonés sé Administrimit Zgjedhor. Grupi i Numérimit té Votave éshté pérgjegjés pér
ekspozimin e ¢do flete votimi né kamera. Regjistrimi filmik i procesit ruhet né ményreé elektronike
dhe dorézohet né KQZ, sé bashku me materialet e tjera zgjedhore.

Organi qé administron objektin ku éshté vendosur VNV-ja, bashképunon pér sigurimin e pajisjeve
logjistike dhe pajisjeve me mjete té mbrojtése kundra zjarrit si dhe ato té ndihmés sé shpejté.
Policia organizon ruajtjen e ambientit té Vendit t&€ Numérimit té Votave prej orés 1800 té dités
sé zgjedhjeve deri né momentin e nxjerrjes sé tabelés sé rezultatit nga KZAZ-ja. Punonjési i
Policisé sé Shtetit géndron jashté ambienteve té Vendit té Numérimit té Votave, sipas caktimit
té béré nga KZAZ.

KZAZ cakton me vendim numrin e grupeve té numérimit té votave, pér ¢do tavoliné numérimi,
vendim gé dokumentohet pérmes modelit té miratuar me vendimin pérkatés té Komisionerit
Shtetéror té Zgjedhjeve. Caktimi i grupeve té numérimit té votave éshté né varési té sasisé sé
gendrave té votimit qé KZAZ ka né juridiksionin e saj.

Caktimi i grupeve té numérimit té votave, tavolinave né raport me numrin e QV-ve

QV Deriné 30 | 31-50 |51-80 | 81-100 | 101-115 | 116-130 | 131-140 | Mbi 140
Tavolina 3 4 5 6 7 8 9 10
GNV 6 8 10 12 14 16 18 20

Pér ¢do tavoliné numérimi jané dy grupe té numérimit té votave dhe ¢do grup numéron jo mé
pak se 5 dhe jo mé shumé se 10 gendra votimi. Né funksion té procesit t& numérimit,
funksionojné edhe grupe té dyta té numérimit té votave té cilat angazhohen me vendim té KZAz,
kur grupet e para pérfundojné punén apo e ndérpresin até pér shkaqge té papérligjura. Nése nuk
éshté e nevojshme, grupet e dyta té numérimit nuk futen né puné.

Pasi ka pércaktuar numrin e grupeve té numérimit té votave, KZAZ numérton kéto grupe me
numér rendor rrités. Numri i fundit rendor éshté gjithmoné njé numeér gift. KZAZ numérton edhe
tavolinat e numérimit té votave, né rend rrités.

Skema organizative e funksionimit té VNV-sé

Detyra té KZAZ pér krijimin dhe funksionimin e Grupeve té numérimit té votave

KZAZ eméron me vendim anétarét e GNV.

Té drejtén e propozimit pér anétaré té grupeve té numérimit té votave e kané partité politike, prandaj
KZAZ u kérkon, me shkrim, partive politike, té cilat kané té drejté té propozojné anétaré té GNV-ve, té

paktén 12 dité para datés sé zgjedhjeve, té dorézojné propozimet pér emérimin e anétaréve té GNV-ve.
Propozimet, pér anétaré té GNV, i paraqgiten KZAZ-sé edhe nga degét lokale té partive politike, kur partité
politike ua kané deleguar té drejtén e propozimit.

Cdo GNV pérbéhet nga 4 anétaré, ku njé anétar emérohet nga KZAZ pas propozimit té partisé politike sé
cilés i pérket kryetari i KZAZ dhe njé anétar tjetér pas propozimit té partisé politike sé cilés i pérket
nénkryetari i KZAZ. Pércaktimi se cilés parti i takon e drejta e propozimit pér anétarin e treté apo té katért
i takon KQZ e cila organizon shortin pér kété qéllim.

Né vendimin pér emérimin e grupit té numérimit té votave, KZAZ cakton njé nga anétarét si numérues té
paré dhe njé anétar si sekretar. Né gjysmén e Grupeve té Numérimit té Votave numéruesi i paré
propozohet nga partia mé e madhe e shumicés dhe né gjysmén tjetér nga partia mé e madhe e opozités.
Se cilat do té jené grupet e numérimit ku numéruesi i paré do té jeté nga partia mé e madhe e shumicés
apo e opozités, kété e cakton KQZ népérmjet udhézimi pér hedhjen e shortit. Sekretari i Grupit té
Numérimit té Votave i pérket partisé politike té€ kundért me partiné gé propozon numéruesin e paré.
KZAZ, jo mé voné se 10 dité dité para datés sé zgjedhjeve, eméron anétarét e Grupeve té Numérimit té
Votave, veprim gé dokumetohet pérmes modelit Tip “Pér emérimin e anétaréve té Grupeve té Numérimit
té Votave”, miratuar me Vendim té Komisionerit Shtetéror té Zgjedhjeve.

Né rast se, njé parti politike nuk paraget propozim té paktén 12 dité nga data e zgjedhjeve, KZAZ me
vendim cakton anétarét zévendésues. Anétarét zévendésues caktohet me short ndérmjet anétaréve té
KQV-ve qgé i pérkasin té njéjtés parti politike né Zonén e Administrimit Zgjedhor. Anétarét e KQV-ve, té
pérzgjedhur nga sekretari i KZAZ, renditen, né ményré rastésore, né lista, sipas partive politike té cilat i
kané propozuar. Cdo emri té renditur i vendoset njé numér rendor rrités duke filluar nga 01. Vendosen
shirita letre né njé ené transparente, ku jané shénuar numrat rendoré gé i korrespondojné ¢do anétari té
KQV-sé té partisé politike pérkatése té renditur né listé, té cilat térhigen nga kryetari i KZAZ, aq sa éshté
numri i anétaréve qé mungojné. Anétari i KQV-s€, i eméruar me propozim té partisé politike, pér té cilén
hidhet shorti, té cilit i korespondon numri rendor i shénuar né shiritin e letrés sé térhequr, caktohet anétar
i Grupit té Numérimit té Votave.

Partité politike, té cilat kané té drejtén té paragesin propozimin pér anétarin e treté ose té katért t& GNV,
dhe nuk kané anétaré né KQV, humbasin té drejtén té paragesin anétar té GNV, nése nuk propozojné
anétarin té paktén 12 dité nga data e zgjedhjeve.

Né rast se nuk éshté i mundur plotésimi i numrit té anétaréve té Grupit t&€ Numérimit té Votave, ai
funksionon me jo mé pak se dy anétaré.

Né emérimin e anétaréve té grupeve té numérimit KZAZ duhet té verifikojé papajtueshmériné me kété
detyré. Duhet té kihet parasysh se anétari i GNV nuk mund té jeté deputet ose kandidat pér deputeté né
Kuvend, kryetar i bashkisé, ushtarak, punonjés i strukturave té Policisé sé Shtetit ose i Shérbimit Informativ
Shtetéror apo anétar a sekretar i njé komisioni tjetér zgjedhor.

KZAZ eméron né detyrén e anétarit té GNV personin gé plotéson disa kushte si té drejtén pér té qené
zgjedhés, té jeté me arsim té larté dhe né rastin e sekretarit té jeté jurist. Anétari i GNV duhet té jeté me
vendbanim brenda zonés zgjedhore pérkatése dhe té jeté i padénuar me vendim gjyqgésor té formés sé
preré pér kryerjen e njé krimi. Ndaj tij nuk duhet té keté masé disiplinore né proceset zgjedhore té
méparshme.

KZAZ garanton shpérndarjen né kohé té materialeve té votimit;

KZAZ pajiset me materiale e dokumentacion zgjedhor nga KQZ. Njé pjesé e kétyre materialeve e
dokumentacioni zgjedhor jané né funksion té veprimtarisé sé KZAZ, njé pjesé tjetér jané materiale dhe

dokumentacion zgjedhor né funksion té veprimtarisé sé KQV dhe njé pjesé tjetér jané materiale dhe
dokumentacion zgjedhor pér GNV.

KQZ, me qéllim lehtésimin e punés sé KZAZ, pérgatit modele tip té gatshme vendimesh apo
procesverbalesh e tabelash té cilat KZAZ i pérdor né funksion té pérmbushjes sé detyrimeve té saj, sipas
¢céshtjeve gé trajton. Késhtu, KZAZ ka né dispozicion té saj modelet e vendimeve pér :

propozimin e kryetarit té KZAZ; propozimin e zévendéskryetarit té KZAZ; emérimin e anétaréve té KQV;
emérimin e kryetarit dhe sekretarit t& KQV; lirimin e anétarit/sekretarit t&é KQV; shkarkimin e
anétarit/sekretarit t& KQV; emérimin e anétarit/sekretarit t& KQV pér shkak té vakancés sé krijuar;
caktimin e grupeve té numérimit; emérimin e anétaréve té grupit té numérimit té votave; caktimin e
gendrés sé votimit ku do té votojné anétarét dhe sekretari i KZAZ

shkarkimin e anétarit/ve té& GNV; caktimin e grupit t& numérimit té votave gé do t& numérojé dhe vlerésojé
votat e hedhura né kutité e votimit pér secilin organ.; njoftimin e policisé sé shtetit pér vendosjen e rendit
né vendin e numérimit té votave; largimin e policisé sé shtetit nga vendi i numérimit té votave.

KQZ ka pérgatitur edhe njé set modelesh té vendimeve gé KZAZ merr pér shqyrtimin e kérkesave né
kuadér té kandidimit. Ky set modelesh pérbéhet nga:

Vendimi pér shqyrtimin e kérkesés pér regjistrimin e komitetit nismétar; Vendimi pér shqyrtimin e
kérkesés pér regjistrimin e kandidatit té propozuar nga zgjedhésit pér kryetar njésisé sé geverisjes
vendore; Vendimi pér shqyrtimin e kérkesés pér regjistrimin e kandidatit té propozuar nga zgjedhésit pér
késhillin vendor; Vendimi pér shqyrtimin e kérkesés pér regjistrimin e kandidatit pér kryetar njésisé sé
geverisjes vendore té propozuar nga subjekti zgjedhor/koalicioni; Vendimi pér shqyrtimin e kérkesés pér
regjistrimin e listés sé kandidatéve pér késhillat vendoré propozuar nga subjekti zgjedhor/koalicioni.

Né dokumentacionin e punés pérfshihen edhe libri i protokollit té mbledhjeve, regjistri i vendimeve,
regjistri i korrespondencés si dhe procesverbali i konstatimit.

Ka gjithashtu 3 modele té vértetimeve qé KZAZ |éshon té cilat jané:Vértetim pér zgjedhésin emri i té cilit
nuk gjendet né listén pérfundimtare té zgjedhésve né zonén pérkatése té& administrimit zgjedhor; Vértetim
pér zgjedhésin emri i té cilit gé gjendet né listén pérfundimtare té zgjedhésve né zonén pérkatése té
administrimit zgjedhor; Vértetim i posacém pér votimin e anétarit/sekretarit té KZAZ-sé.

Modelet e procesverbaleve gé plotésohen nga KZAZ jané procesverbali pér vulosjen e kutisé sé posagme
pér fletét e hedhura gabim né kutiné e votimit pér kryetar té bashkisé; pér vulosjen e kutisé sé posagme
pér fletét e votimit té hedhura gabim né kutiné e votimit pér késhillin e bashkisé; pér mbylljen e kutisé sé
posagme me fletét e votimit té hedhura gabim pér kryetarin e bashkisé; pér mbylljen e kutisé sé posagme
me fletét e votimit té hedhura gabim pér késhillin e bashkisé;

KQZ ka pérgatitur procesverbale pér administrimin e materialeve zgjedhore. Béhet fjalé pér ato
procesverbale té cilat reflektojné marrjen nga dorézim nga KZAZ té dokumentacionit e materialeve
zgjedhore té dérguara nga KQZ, si dhe procesverbale té cilat lidhen me dorézimin nga KZAZ té

dokumentacionit e materialeve zgjedhore tek KQV, té cilat i rimerr sérish né pérfundim té procesit té
votimit. Para, ky set procesverbalesh ka té béjé me hyrje-daljen e dokumentacionit e materialeve
zgjedhore. Té tilla procesverbale né emértim kané té pérdorur termin “pér dorézimin...”apo “Pér
pajisjen...”. Psh procesverbal pér pajisjen e KZAZ me materiale pér administrimin e zgjedhjeve, pér pajisjen
e KZAZ me materiale zgjedhore pér procesin e numérimit té votave, pér pajisjen e KZAZ me materiale
zgjedhore pér KQV-té e ZAZ-sé, pér pajisjen e KQV nga KZAZ me vula me kode té sigurisé, pér dorézimin
né KZAZ té materialeve té votimit, kutisé sé votimit me fletét e votimit dhe kutisé sé materialeve té votimit
nga KQV, pér dorézimin nga KZAZ né KQZ té kutive té votimit dhe kutive té materialeve zgjedhor et;j.

Nuk éshté e nevojshme té mbani mend pérmendésh sesa kopje procesverbalesh duhet té plotésohen apo
se kujt i jepen kéto procesverbale, pasi né pérmbajtjen e procesverbalit, KQZ éshté kujdesur gé né secilin
prej tyre té shénojé numrin e kopjeve dhe se kujt mund t'i jepet ai procesverbal.

KZAZ merr nga KQZ jo mé voné se 3 dité para datés sé zgjedhjeve,materiale e dokumentacion zgjedhor
pér KQV té cilat jané té ndara né kuti té vecanta pér ¢do qendér votimi.

Materialet qé KZAZ merr nga KQZ pér ¢do gendér votimit jané:

Fletét e votimit. Numri i fletéve té votimit éshté né pérputhje me numrin e zgjedhésve té regjistruar né
até gendér votimi, sé bashku me fletét shtesé. Si rregull fletét dorézohen té ambalazhuara né blloge prej
100 fletésh, sé bashku me dokumentin gé tregon seriné pérkatése té bllokut té fletéve; Vulén e KQV-sé;
Procesverbalet e gendrés sé votimit, ku béjné pjesé edhe formularét tip té procesverbaleve dhe té
vendimeve pér vulosjen e kutive té votimit, hapjen e gendrés sé votimit, pezullimin e votimit, kérkimin e
ndihmés sé policisé dhe té largimit té saj, si dhe mbylljen e votimit; Librin e Protokollit té Mbledhjeve té
KQV-s&; zarfet pérkatése pér “FLETE VOTIMI TE DEMTUARA”, “FLETE VOTIMI TE PAPERDORURA”, “ZARFI
| PROCESVERBALIT TE VULOSJES”; Léndén e posagcme pér timbrimin e zgjedhésit dhe aparatin verifikues
té saj.

Gjithashtu KZAZ pajiset nga KQZ edhe me materiale té tjera zgjedhore ku pérfshihen kuti votimi pér ¢do
gendér votimi, numér i mjaftueshém kodesh sigurie, sipas vendimit té KQZ-sé, numér i mjaftueshém
dhomash té fshehta, kopje té mjaftueshme té Kodit Zgjedhor dhe té manualeve zgjedhore, numrin e
nevojshém té vulave té kryetaréve té KQV-ve dhe mjete té tjera té nevojshme pér procesin e votimit. KQZ-
ja u dorézon KZAZ-ve vulat e paketuara, té mbyllura né ambalazhin e sigurisé dhe pa identifikuar numrin
serial té vulés.

Pérve¢ materialeve pér KQV-t€, KQZ-ja i dérgon KZAZ-sé edhe pajisjet dhe materialet teknologjike té
dérgohen dhe instalohen sipas procedurave té parashikuara me udhézim té vecanté té KQZ-sé.

KZAZ pajiset nga KQZ edhe me materiale e dokumentacion zgjedhor pér realizimin e procesit té numérimit
dhe né funksion té grupeve té numérimit. Késhtu né dokumentacionin qé mund té pérmendim jané:
procesverbal pér numrin e pérgjithshém té fletéve té votimit té kontestuara té QVsé; pér dorézimin né
KZAZ té zarfave té mbyllur me “vota té hedhura gabim”, pér secilin organ; pér mbylljen e kutisé sé

materialeve zgjedhore té QV nga GNV; pér mungesén e procesverbalit té mbylljes sé votimit ose mangési
né plotésimin e tij; tabela té rezultateve té cilat plotésohen nga GNV pér ¢do gendér votimi.

Shpérndarja e materialeve zgjedhore nga KZAZ-ja né KQV

KZAZ-ja, jo mé voné se 15 oré para hapjes sé votimit, u shpérndan materialet zgjedhore KQV-ve nén
juridiksionin e saj. Duke gené se KZAZ ka né juridiksionin e saj njé numér té konsiderueshém gendra
votimit dhe se ato jané né largési té ndryshme nga selia e saj, KZAZ njofton ¢do KQV pér kohén e marrjes
sé materialeve zgjedhore, duke patur parasysh largésiné e saj nga vendndodhja e KZAZ-sé. Pér té
mundésuar ardhjen e KQV, KZAZ masat pér sigurimin e automjeteve pér transportimin e materialeve
zgjedhore pér ¢do KQV. Kryetari dhe sekretari i KQV-s€, té shoqéruar nga ¢do anétar tjetér qé kérkon,
paragiten né seliné e KZAZ-sé dhe térheqin kutiné me materialet zgjedhore, kutité e votimit, listén e
zgjedhésve, dhomat e fshehta dhe mjete té tjera té nevojshme pér procesin e votimit.

Njé proceduré e vecanté éshté ajo e dorézimit té vulés sé kryetarit té KQV. Kryetari i KQV-s€&, né praniné
e anétaréve té KZAZ-s€, merr né dorézim vulén e kryetarit té KQV-sé sipas veprimeve té méposhtme: merr
me zgjedhje rastésore njé vulé nga grumbulli pérkatés i vulave té paketuara dhe gris ambalazhin e vulés.
Vulos, né letér té bardhé pér té béré modelin e krahasimit té vulés dhe shénon emrin né njé letér dhe
mbiemrin e tij, si dhe nénshkruan nén modelin krahasues té vulés. Anétarét e KZAZ-sé nénshkruajné né
pjesén e pasme té letrés sé bardhé me modelin krahasues (specimenin) e Vulés sé Kryetarit té KQV-sé
dhe mbahet né ruajtje nga Sekretari i KZAZ-sé né njé dosje té vecanté.

KZAZ merr né dorézim nga KQV-té materialet e votimit dhe kutité e
votimit;

KZAZ mbikqyr, drejton dhe kontrollon procesin e marrjes né dorézim té kutive té votimit me fletét
e votimit dhe kutive té materialeve té votimit nga KQV-ja né KZAZ.

Kutité e votimit me fletét e votimit dhe kutia me materialet e votimit dérgohen jo mé voné se 3
oré nga mbyllja e votimit né Vendin e Numérimit té Votave, sé bashku me materialet e tjera té
pérdorura gjaté procesit té votimit dhe i dorézohen KZAZ-sé. Dorézimi né KZAZ béhet nga KQV
dhe konkretisht nga kryetari dhe sekretari i KQV apo sipas déshirés edhe ndonjé anétar i saj,
shogéruar nga punonjési i policisé sé shtetit, i ngarkuar me detyrén e shogérimit i cili duhet té
jeté me uniformén e Policisé sé Shtetit dhe me numrin rendor té caktuar nga KQZ-ja dhe
mbiemrin e tij me pérmasa té dukshme. Dérgimi né KZAZ i kutive té votimit me fletét e votimit
dhe i kutisé sé materialeve té votimit béhet me automjetin e siguruar pér transport nga KZAZ-ja.
KZAZ fillimisht ka pércaktuar vendin e vendosjes sé kutive té votimit me fletét e votimit dhe kutité
me materialet e votimit, para dhe pas numérimit, sipas Planvendosjes Orientuese, si dhe njé
hapésiré pér kutité e votimit té vlerésuara “kuti e parregullt”. Kutité me fletét e votimit dhe kutité
e materialeve té votimit vendosen sipas numrit té gendrés sé votimit, ndérsa gendrat e votimit

renditen sipas rendit rrités. Né rreshtin e paré, né rend rrités, vendos kutiné e votimit pér
Kryetarin e Bashkisé, né rreshtin e dyté rendit kutiné e votimit pér Késhillin e Bashkisé dhe

né rreshtin e treté kutiné me materialet e votimit. Né kété renditje vendosen kutité e votimit
dhe kutia e materialeve té votimit té ¢cdo QV-je pérbri njéra tjetrés.

KZAZ-ja cakton pér marrjen né dorézim té kutisé/kutive té votimit me fletét e votimit dhe té
kutisé/kutive me materialet e votimit njé ose mé shumé grupe té marrjes né dorézim. Grupet e
marrjes né dorézim pérbéhen nga 2 anétaré té KZAZ-sé me pérkatési té ndryshme politike, té
propozuar pérkatésisht nga kryetari dhe zévendéskryetari i KZAZ-sé.

Nése gjykohet e nevojshme, KZAZ-ja mund té caktojé 2 persona pér ¢do grup né ndihmé té grupit
pér marrjen né dorézim té kutive, té cilét merren kryesisht me sistemimin e kutive nén drejtimin
e KZAZ-sé. Personeli ndihmés zgjidhet nga lista e anétaréve té grupeve té numérimit té votave,
duke garantuar né ¢do rast baraspeshén politike shumicé-opozité. Grupet e marrjes né dorézim,
né asnjé rast nuk mund té refuzojné marrjen né dorézim té kutive té votimit, kutive té
materialeve té votimit apo materialeve té tjera té logjistikés zgjedhore, té cilat vijné né VNV nga
KQV-té, né juridiksionin e KZAZ-sé pérkatése.

Pajisjet e teknologjisé (PEI dhe Kamera) merren né dorézim duke plotésuar kartelat shogéruese
té pajisjeve, pér t'jua dhéné menjéheré punonjésve té KQZ-sé té autorizuar pér térhegjen e tyre.
KZAZ ndjek procedurat specifike sipas aktit té miratuar nga Komisioneri Shtetéror i Zgjedhjeve
dhe Nénkomisioneri.

Kutité me fletét e votimit dhe kutia/kutité me materialet e votimit merren né dorézim sapo ato
mbérrijné né Vendin e Numérimit té Votave, sipas rregullave té pércaktuara nga KQZ-ja.

Gjaté marrjes né dorézim, grupet e marrjes né dorézim té materialeve zgjedhore, pasi marrin,
nga sekretarii KZAZ, dosjen e KQV pérkatése, verfikojné né gast, pérputhjen e numrave té kodeve
té vulave té sigurisé, me té cilat jané mbyllur kutité me fletét e votimit dhe kutia e materialeve
té votimit, me ato té shénuara né procesverbalin gé gjendet né dosjen e KQV dhe shénojné né
Procesverbalin e Marrjes né Dorézim numrat e kodeve té sigurisé sé vulave, me té cilat éshté
mbyllur kutité e votimit me fletét e votimit dhe kutia me materialet e votimit.

Gjithashtu, grupet e marrjes né dorézim verifikojné nése, né kutité e fletéve té votimit dhe té
materialeve zgjedhore, ka hapésira midis trupit té kutisé dhe kapakut té saj, nése ka thyerje, carje
gé lejojné futjen apo nxjerrjen e fletéve té votimit apo materialeve zgjedhore, nése éshté e llojit,
formés apo pérmasave té ndryshme nga ato té miratuara, apo mungojné ose jané képutur njé
ose mé shumé vula me kode sigurie.

Grupi i marrjes né dorézim, né rast se konstaton mospérputhje té kétyre kodeve apo konstaton
se ka hapésira midis trupit té kutisé dhe kapakut té saj, nése ka thyerje, carje gé lejojné futjen
apo nxjerrjen e fletéve té votimit apo materialeve zgjedhore, nése éshté e llojit, formés apo
pérmasave té ndryshme nga ato té miratuara, apo mungojné ose jané képutur njé ose mé shumé
vula me kode sigurie, informon KZAZ-né pér mospérputhjen dhe i kérkon asaj gé kutia té
shénohet “kuti e parregullt”. Anétarét e KZAZ, verifikojné parregullsiné e konstatuara. Ata marrin
vendim, kur vlerésojné se kutia éshté e parregullt, dhe vendosin etiketén “kuti e parregullt” dhe
e vendosin até né kéndin e kutive té parregullta. KZAZ porosit menjéheré operatorin ta hedhé
kété fakt né sistemin elektronik. Parregullsité shénohen nga grupi i marrjes né dorézim né
procesverbalin pérkatés dhe nga KZAZ, né Librin e Protokollit t& Mbledhjeve dhe Procesverbalin
e Konstatimit.

Né rast se té dy kutité me fletét e votimit (Kryetar Bashkie/Késhill té Bashkisé) jané vlerésuar
“kuti e parregullt”, atéheré kéto kuti bashké me kutiné e materialeve té votimit vendosen né
kéndin e kutive té parregullta. Kutité e votimit me fletét e votimit e pércaktuar si “Kuti e
parregullt”, né asnjé rast dhe pér asnjé arsye nuk hapen nga KZAZ dhe nuk i kalojné GNV pér
vlerésim. Kéto kuti, dérgohen né KQZ, sé bashku me kutiné e materialeve té votimit pér nevoja
té hetimit.

Né rast se vetém njéra nga kutité e votimit me fletét e votimit ose ajo pér Kryetar Bashkie ose
kutia pér Késhillin e Bashkisé éshté vlerésuar “kuti e parregullt”, atéhere vetém kjo kuti dérgohet
né kéndin e kutive té parregullta, ndérsa kutia tjetér e votimit me fletét e votimit e marré né
dorézim e rregullt do t'i nénshtrohet procedurave té hapjes dhe numérimit sé bashku me kutiné
e materialeve té votimit.

Né rast se kutité me fletét e votimit jané marré né dorézim té rregullta dhe kutia e materialeve
té votimit éshté vlerésuar nga KZAZ si “kuti e parregullt”, ajo i nénshtrohet procedurave té hapjes
dhe vlerésimit sé bashku me kutité e votimit me fletét e votimit.

Né cdo rast, parregullsité gé kané cuar né vlerésimin e késaj kutie si “kuti e parregullt”, shénohen
né Librin e Protokollit té Mbledhjeve dhe né Procesverbalin e Konstatimit. Kopje té Procesverbalit
té Konstatimit u jepen anétaréve té KZAZ-sé dhe vézhguesve té partive parlamentare. Anétarét
e grupit té marrjes né dorézim, kryetari, zévendéskryetari dhe sekretarii KQV-sé, si dhe punonjési
i policisé i caktuar pér shogérim nénshkruajné Procesverbalin e Marrjes né Dorézim. Origjinali i
Procesverbalit t&€ Marrjes né Dorézim administrohet nga KZAZ-ja, e cila u jep nga njé kopje
pérkatésisht kryetarit, zévendéskryetarit t&€ KQV-sé dhe punonjésit té policisé té caktuar pér
shogérimin. Punonjési i policisé duhet té largohet menjéheré pas marrjes sé kopjes sé
procesverbalit, e cila dorézohet sé bashku me raportin e shérbimit né komandén e strukturés ku
ai bén pjesé.

Kutité e votimit me fletét e votimit dhe kutité e materialeve té votimit, t€ marra né dorézim nga
grupet e marrjes né dorézim, vendosen né vendin e pércaktuar paraprakisht nga KZAZ-ja. Ky vend
duhet té jeté né té njéjtin mjedis ku kryhet numérimi i votave dhe duhet té jeté i garantuar nga
¢do ndérhyrje e personave té paautorizuar.

Kutité me fletét e votimit té pranuara si té rregullta né ¢do rast u nénshtrohen procedurave té

hapjes dhe numérimit né Vendin e Numérimit té Votave. Refuzimi pér té numéruar sjell
shkarkimin e menjéhershém té personave té ngarkuar pér numérimin ose, sipas rastit, KZAZ-sé.
Refuzimi pér té numéruar kutiné e pranuar si té rregullt pérbén vepér penale.

Shénim

Detyrat e KZAZ lidhur me pérgatitjen e vendit té numérimit té votave, marrjen né dorézim té kutive té
votimit e materialeve zgjedhore nga KQV dhe té gjitha procedurat gé ajo kryen né funksion né numérimit
té votave do té trajtohen né pjesén e dyté té pérmbledhjes mbi detyrat.

Pér cfaré nuk éshté pérfshiré né kété material mund té referoheni si mé poshté:
Kushtetuta e Republikés sé Shqipérisé

Kodi Zgjedhor i Republikés sé Shqipérisé

27



MATERIAL NDIHMES PER TRAJNIMIN E KOMISIONEVE TE ZONAVE TE ADMINISTRIMIT ZGJEDHOR PER
ZGJEDHJET PER ORGANET E QEVERISJES VENDORE

Vendim nr. 5, daté 20.11.2020 i Komisionit Rregullator “Pér miratimin e rregullores pér organizimin dhe
funksionimin e Komisionit té& Zonés sé Administrimit Zgjedhor”, i ndryshuar

Vendimi nr.11, daté 28.12.2020 i Komisionit Rregullator “Pér caktimin e rregullave pér administrimin dhe
shpérndarjen e vulés rezervé té Komisionit té Qendrés sé Votimit”, i ndryshuar.

Vendiminr.11, daté 25.03.2021 i Komisionit Rregullator “Pér ményrén e ngritjes, organizimit, funksionimit
té Komisionit té Qendrés sé Votimit dhe zhvillimit té zgjedhjeve né gendrén e votimit”, i ndryshuar.

Vendimi nr. 12, daté 30.12.2020 “Pér miratimin e rregullave té veprimtarisé sé Policisé sé Shtetit né
shérbim té zgjedhjeve”

Udhézimi nr.2, daté 5.12.2020 “Pér caktimin e procedurave té pérzgjedhjes dhe trajnimit té shtetasve qé
mund té emérohen kryesisht pér plotésimin e vakancés né KZAZ dhe KQV”, | ndryshuar.

Vendimi nr.32, daté 3.02.2023 i Komisionerit Shtetéror té Zgjedhjeve “Pér miratimin e modeleve té
vendimeve dhe dokumentacionit té punés sé Komisioneve té Zonave té Administrimit Zgjedhor pér
zgjedhjet pér organet e geverisjes vendore”.

Vendimi nr.33, daté 3.02.2023 i Komisionerit Shtetéror té Zgjedhjeve “Pér miratimin e modeleve té
procesverbaleve té administratés zgjedhore gé do té pérdoren né zgjedhjet pér organet e geverisjes
vendore”.

Vendiminr.11, daté 12.01.2023 i Komisionerit Shtetéror té Zgjedhjeve “Pér shpalljen e rezultatit té shortit
pér caktimin e partisé gé do té propozojé anétarin e shtaté té komisioneve té Zonave té Administrimit
Zgjedhor(KZAZ-ve), né zgjedhjet pér organet e geverisjes vendore té datés 14 maj 2023".

Vendimi nr. 217, daté 01.12.2022 i Komisionerit Shtetéror té Zgjedhjeve “Pér caktimin e masés sé
shpérblimit pér anétarét e komisioneve zgjedhore né zhvillimin e zgjedhjeve pér organet e geverisjes
vendore té datés 14 maj 2023".

Udhézimi nr.1, daté 18.01.2023 i Komisionerit Shtetéror té Zgjedhjeve “Pér pércaktimin e rregullave pér
depozitimin dhe verifikimin e dokumentacionit té kandidimit, afatet pér publikimin e listave té
kandidatéve dhe miratimin e modeleve té kandidimit pér zgjedhjet pér organet e geverisjes vendore”.

Vendimi nr.23, daté 1.02.2023 i Komisionerit Shtetéror té Zgjedhjeve “Pér procedurat dhe kriteret e
akreditimit té vézhguesve té subjekteve zgjedhore né Komisionet e Zonave té Administrimit Zgjedhor,
Komisionet e Qendrave té Votimit dhe vendet e numérimit té votave né zgjedhje”.

Vendimi nr. 19, daté 27.01.2023 "Pér procedurat e akreditimit dhe rregullat e vézhgimit té zgjedhjeve nga
organizatat ndérkombétare, pérfagésues té shteteve té huaja dhe mediave"

